
 

 
 
Suxestión a prol da reclamación para atención na unidade de dermatoloxía dixital fóra da Área 
Sanitaria da Coruña-Cee 
 
 

 
 

 
 

Santiago de Compostela, 31 de Xaneiro de 2025 

Sr. conselleiro: 

Nesta institución iniciouse expediente de queixa como consecuencia do escrito dunha cidadá 
referente á reclamación para atención na unidade de dermatoloxía dixital fóra da Área 
sanitaria da Coruña-Cee. 

ANTECEDENTES 

No escrito de queixa, esencialmente, a interesada indicaba que: 

Yo como paciente con antecedentes de melanoma maligno, me encuentro indefensa ante 
el servicio de dermatología, siempre tuve como mínimo una revisión anual de los lunares 
que tengo por todo el cuerpo y habiendo sido intervenida (biopsias) muchísimas veces.  

En el año 2018 la doctora dermatóloga me habla y deriva al Hospital Naval de Ferrol a 
“Dermatología Digital” donde me hacen una revisión anual hasta el 2023.  

Durante estos cuatro años aparte de una revisión de cada uno de los lunares que tengo no 
tuve que pasar por quirófano.  

En el 2023 recibo una carta del Hospital Naval de Ferrol, donde me dicen que a partir de 
dicha fecha no pueden atenderme por estar fuera de su área sanitaria.  

Dicho servicio de “Dermatología Digital” en el área A Coruña-Cee no existe.  

Pido una revisión de dermatología, donde el resultado de dicha consulta es que tengo que 
hacer una biopsia y le comento lo de “Dermatología Digital” y me dicen que seguramente 
a finales del año 2023 también lo habrá en el área A Coruña-Cee.  

Esta consulta me impone cinco consultas:  

1. Médico cabecera.  
2. Dermatólogo.  
3. Hospital de día (intervención).  
4. Enfermera (para quitar los puntos).  
5. Dermatólogo (darme el resultado de la biopsia). 

Año 2024, solicito otra revisión ya que no tengo seguimiento con el mismo resultado que 
el año anterior y otras cinco consultas vuelvo a comentarle lo de “Dermatología Digital” y 
me contesta que tienen las manos atadas y que no pueden derivarme a Ferrol a dicho 
servicio y que en Galicia ese servicio lo hay en Ferrol, Lugo, Santiago, Pontevedra y Vigo, a 
lo que le digo que yo estoy dispuesta a ir a cualquier área sanitaria, ya que en A Coruña-Cee 
no existe y me dice que ponga una reclamación.  

Así lo hice puse la primera el 19 de enero de 2024 y otra el 21 de marzo de 2024, porque 
no había tenido contestación de la primera cuando obtuve dichas contestaciones (iguales) 
estas alegan que el área sanitaria A Coruña-Cee no considera oportuno aplicar para el 
diagnóstico y seguimiento de sus pacientes, sin que por ello se menoscabe la calidad de la 
atención sanitaria, no obstante, cualquier duda o inquietud al respecto lo consulte con el 
dermatólogo en la próxima revisión.  

Así lo hice la revisión del resultado de la biopsia y me vuelven a comentar lo mismo que 
tienen las manos atadas y que no pueden derivarme a ninguna de las áreas sanitarias y que 
ponga una reclamación a más altas instancias, sin decirme ni cómo ni donde, puse una 
tercera reclamación, dirigida como me indicaron en atención al paciente del CHUAC y 
obtuve la misma respuesta que las anteriores. 

Ante iso requirimos, como vostede sabe, información á Consellería de Sanidade. No informe 
achegado pola Administración, indícase o seguinte: 

A reclamante basea o seu escrito na solicitude de continuar realizando dermatoscopia 
dixital para o control dos numerosos lunares que ten por todo o corpo e dos que foi 
intervida en varias ocasións. Indica tamén que puxo varias reclamacións e que nas súas 
respostas indícanlle que non se considera oportuno aplicar esta técnica.  

Tal e como se informou á reclamante desde a Unidade de Atención ao Paciente, nas 
respostas ás reclamacións presentadas, o servizo de Dermatoloxía da Área Sanitaria da 
Coruña e Cee, tendo en conta a súa estrutura, experiencia, a evidencia médico-clínica e as 
recomendacións da guías e protocolos, non considera oportuno implantar a técnica de 
dermatoscopia dixital para o diagnóstico e seguimento dos seus pacientes, sen que por iso 
menoscábese a calidade da atención prestada. 



 

ANÁLISE E VALORACIÓN 

Á vista do contido do escrito de queixa, da documentación achegada pola persoa promotora 
da queixa e do que se manifesta no informe desa administración, cómpre facer as seguintes 
consideracións: 

Nos antecedentes clínicos promotora da queixa queda constancia da súa derivación nos 
últimos catro anos á área sanitaria de Ferrol, a fin de utilizar a técnica da dermatoscopia dixital 
para o control e seguimento dos problema de pel que presenta, técnica non invasiva que 
permite realizar a revisión do lunares a aqueles doentes con risco de padecer melanoma. A 
día de hoxe, do análise da información que se nos traslada, esta persoa segue precisando dun 
control periódico a fin de recoñecer calquera posible lesión cutánea que poida derivar en 
melanoma. Porén, a supervisión mediante dermatoscopio foi suspendida, a pesares de que 
non se aprecia variación nas circunstancias da doente, apreciación que se respalda no feito de 
que á reclamante foille realizada recentemente unha biopsia do tecido cutáneo. 

En base ao anterior, e dado que non se ten constancia de que a situación da promotora da 
queixa sufrira variacións, estando adscrita a área sanitaria de A Coruña-Cee (igual que cando 
se lle derivaba á área de Ferrol para o control dermatoscópico), consideramos que non se ten 
recibido motivación suficiente para xustificar o cambio de técnica no control da pel da doente.  

CONCLUSIÓN 

Por todo o sinalado ata agora considérase necesario, en aplicación do disposto no artigo 32.1 
da Lei 6/1984, do 5 de xuño, da Valedora do Pobo, facer chegar a ese órgano a seguinte 
suxestión: 

Que, de acordo coas consideracións expostas, se valore o restablecemento das revisións 
mediante dermatoscopia dixital no Hospital Naval de Ferrol, para o control dos 
problemas cutáneos que padece a doente. 

Agradézolle de antemán a acollida ao manifestado nesta resolución da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da resolución formulada, de ser o caso, e das medidas adoptadas para darlle 
efectividade, tamén se é o caso. 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta se incluirá na páxina web 
da institución.  



 

O principio de publicidade das resolucións desta institución refórzase no artigo 37 da Lei 
6/1984, cando prevé que a Valedora do Pobo, no seu informe anual ao Parlamento de Galicia, 
dará conta do número e tipos de queixa presentadas; daquelas que foron rexeitadas e as súas 
causas, así como das que foron obxecto de investigación e o seu resultado, con especificación 
das suxestións ou recomendacións admitidas pola administración pública galega. 

Reciba un atento saúdo. 

María Dolores Fernández Galiño 
Valedora do Pobo  (en funcións) 


	Sr. conselleiro:

